
Sarajevo, 03.09. 2025.



Udruženje sekretara Osnovnih i srednjih škola Republike Srpske
E- mail: udruženjesekretaraossrs@gmail.com 


PREDMET: Imenovanje službenika za zaštitu ličnih podataka, odgovor –  dostavlja se,
Veza: Vaš akt broj 17/25 od 29.08.2025.

Vašim aktom, broj i datum veze, dostavili ste zahtjev za tumačenje – imenovanje službenika za zaštitu ličnih podataka u školama.
U zahtjevu je navedeno: 
„Obraćamo Vam se u vezi sa dopisom Ministarstva prosvjete i kulture, kojim se prema dopisu Agencije za zaštitu ličnih podtaka, od svih osnovnih i srednjih škola, traži imenovanje službenika za zaštitu ličnih podataka, u skladu sa Zakonom. Imajući u vidu specifičnost obrazovnih ustanova gdje veliki broj zaposelnih (nastavnici, stručni saradnici, administrativno osoblje i organi upravljanja) u svom radu obrađuju lične podatake učenika, roditelja i zaposlenih, molimo vas za tumačenje uzimajući u obzir potrebne kvalifikacije, nezavisnost u radu, potencijallna ograničenja i sukob interesa.
1. Da li sekretari škola, koji u okviru svojih redovnih radnih zadataka neposredno obrađuju lične podatke zaposlenih i učenika, mogu biti imenovani za službenika za zaštitu ličnih podataka u školi?
2. Ko se smatra u sukobu interesa u kontekstu obavljanja funkcije službenika za zaštitu ličnih podataka u školama?
3. Ko može biti imenovan za službenika za zaštitu ličnih podataka u školi?“

U vezi sa navedenim dostavljamo sljedeći :

O D G O V O R

Iz vašeg akta je jasno da ste zaprimili zahtjev za imenovanje službenika za zaštitu ličnih podataka u školama. U pozivu za imenovanje jasno je naznačeno „Prije imenovanja službenika za zaštitu podataka potrebno je utvrditi hoće li radno mjesto koje službenik obavlja dovesti službenika za zaštitu podataka u sukob interesa: to su uvijek rukovodeća mjesta kao što su direktori, pomoćnici i gotovo uvijek radna mjesta kao što su šefovi odsjeka, službi i sl. Imenovanja koja nisu u skladu s prethodno navedenim članovima smatrat će se kršenjem Zakona.“ Dakle, nesumnjivo je da bi imenovanje sekretara škole, kao službenika za zaštitu ličnih podataka, istog dovelo u sukob interesa, zbog specifičnosti poslova koje obavlja. Suština poslova službenika za zaštitu ličnih podataka je da savjetuju rukovodstvo kontrolora i zaposlene koji obrađuju lične podatke o njihovim obavezama iz Zakona o zaštiti ličnih podataka i drugih zakona kojima je regulisana obrada ličnih podataka, te da izvršava druge dužnosti u skladu sa članom 41. Zakona.

Shodno navedenom, ukoliko izuzmemo rukovodeća radna mjesta, te specifičnosti radnog mjesta sekretara, za službenika za zaštitu ličnih podataka u školi mogu biti imenovani zaposleni na drugim radnim mjestima. To su zaposleni iz administrativnog osoblja, koji imaju određene stručne kvalifikacije, te da mogu razumjeti procese obrade ličnih podataka u školi, zatim nastavnici, pedagozi i sl.
Treba imati u vidu da se kao službenik za zaštitu ličnih podataka može angažovati i neko lice koje nije zaposleno u školi, te da jedno lice može biti službenik za zaštitu ličnih podataka u više škola.

Smjernica o službenicima za zaštitu ličnih podataka Radne grupe za zaštitu ličnih podataka iz člana 29. sukob interesa tumači na sljedeći način:

[bookmark: _GoBack]„Nepisano je pravilo da radna mjesta koja mogu biti u sukobu interesa u okviru organizacije mogu biti položaji u višem rukovodstvu (kao što su predsjednik uprave, direktor poslovanja, direktor finansija, glavni medicinski službenik, voditelj odjela za marketing, voditelj ljudskih resursa ili voditelj odjela za informacijsku tehnologiju), ali i niže uloge u hijerarhijskoj strukturi organizacije ako takvi položaji ili uloge podrazumijevaju utvrđivanje svrhe i načina obrade ličnih podataka. Osim toga, sukob interesa može nastati, na primjer, ako se od vanjskog službenika za zaštitu podataka zatraži da pred sudovima predstavlja voditelja obrade ili izvršitelja obrade u slučajevima koji uključuju pitanja zaštite“

S poštovanjem,

D I R E K T O R

								    dr. Dragoljub Reljić
Dostaviti:
· Naslovu
· a/a

